
Hanumadbhujangastotram

ಹನೂಮದ್ಭುಜಂಗಸ್ತೋತ್ರಂ

ಉದರಾಂತರಂಗಂ ಸದಾರಾಮಭಕ್ತಂ
ಸಮುದ್ದಂಡವೃತ್ತಿಂ ದ್ವಿಷದ್ದಂಡಲೋಲಂ .

ಅಮೋಘಾನುಭಾವಂ ತಮೋಘಾತದಕ್ಷಂ
ತನೂಕೃತ್ಪ್ರತಾಪಂ ಹನೂಮಂತಮೀಡೇ .. 1..

ಕರೋದ್ಭಾಸಿಟಂಕಂ ಕಿರೀಟಿಧ್ವಜಾಂಕಂ
ಹೃತಾಶೇಷಪಂಕಂ ರಣೇನಿರ್ವಿಶಂಕಂ .

ತ್ರಿಲೋಕೀಮೃಗಾಂಕಂ ಕ್ಷಣಾದ್ಭಸ್ಮಲಂಕಂ
ಭಜೇ ನಿಷ್ಕಲಂಕಂ ಹನೂಮಂತಮಿಡೇ .. 2..

ಪ್ರಸನ್ನಾನುರಾಗಂ ಪ್ರಭಾಕಾಂಚನಾಂಗಂ (ಪ್ರಪನ್ನಾನುರಾಗಂ)
ಜಗತ್ಕ್ಷೇಮಶೌರ್ಯಂತುಷಾರಾದಿದೈತ್ಯಂ . (ಜಗದ್ಭೀತಶೌರ್ಯಂ ತುಷಾರಾದ್ರಿಧೈರ್ಯಂ)
ತೃಣೀಭೂತಹೇತಿಂ ರಣೋದ್ಯದ್ವಿಭೂತಿಂ
ಭಜೇ ವಾಯುಪುತ್ರಂ ಹನೂಮಂತಮೀಡೇ .. 3..

ರಣೇ ಭೀಷಣೇ ಮೇಘನಾದೇ ಸನಾಥೇ
ಸರೋಷಂ ಸಮಾರೋಪ್ಯ ಸೌಮಿತ್ರಿಮಾನ್ಯೇ .

ಘನಾನಾಂ ಘನಾನಾಂ ಸುರಾಣಾಂಚಮಾರ್ಗೇ
ನಟಂತಂ ಚಲಂತಂ ಹನೂಮಂತಮೀಡೇ .. 4..

ಸಮುದ್ರಾಂತರಂಗಾಂಖಸಾಂದ್ರಾಂ ವಿನಿದ್ರಾಂ
ವಿಲಂಘ್ಯಾದಿತೇಯೈಃ ಸ್ತುತೋ ಮರ್ತ್ಯಸಂಘೈಃ .
ನಿರಾತಂಕಮಾನೀ ಚ ಲಂಕಾಂ ವಿಶಂಕೋ
ಭವಾನೇವ ಸೀತಾರಿಹಾ ಪಾಪಹಾರೀ .. 5..

ನಮಸ್ತೇ ಮಹಾಸತ್ತ್ವವಾಹಾಯ ತುಭ್ಯಂ
ನಮಸ್ತೇ ಮಹಾವಜ್ರದೇಹಾಯ ತುಭ್ಯಂ .

ನಮಸ್ತೇ ಕೃತಾ ರಾಮಕಾರ್ಯಾಯ ತುಭ್ಯಂ
ನಮಸ್ತೇ ಕೃತಬ್ರಹ್ಮಚರ್ಯಾಯ ತುಭ್ಯಂ .. 6..

ಹನೂಮದ್ಭುಜಂಗಪ್ರಯಾತಂ ಪ್ರಭಾತೇ
ಪ್ರದೋಷೇ ದಿವಾ ಚಾರ್ಧರಾತ್ರೇ ಚ ಮರ್ತ್ಯಃ .

ಹನೂಮದ್ಭುಜಂಗಸ್ತೋತ್ರಂ

ಪಠನ್ ದೇಶಿಕೋಽಪೀಹ ಮುಕ್ತಾಂತರಾಯ-

ಸ್ಸದಾ ಸರ್ವದಾ ರಾಮಭಕ್ತಿಂ ಪ್ರಯಾತಿ .. 7..

ಇತಿ ಹನೂಮತ್ಭುಜಂಗಸ್ತೋತ್ರಂ ಸಂಪೂರ್ಣಂ .

